
Partijiet fil-kawża prinċipali

Rikorrenti: Panasonic Italia SpA, Panasonic Marketing Europe GmbH, Scerni Logistics S.r.l.

Konvenuta: Agenzia delle Dogane di Milano

Dispożittiv

1) Għall-finijiet tal-klassifikazzjoni tariffarja fi ħdan in-Nomenklatura Maqgħuda li tinsab fl-Anness I tar-Regolament tal-Kunsill 
(KEE) Nru 2658/87, tat-23 ta’ Lulju 1987, dwar in-nomenklatura tat-tariffa u l-istatistika u dwar it-Tariffa Komuni ta’ Dwana, 
fil-verżjonijiet tagħha li suċċessivament jirriżultaw mir-Regolament tal-Kummisjoni (KE) Nru 2388/2000, tat-13 ta’ Ottubru 
2000, mir-Regolament tal-Kummissjoni (KE) Nru 2031/2001, tas-6 ta’ Awwissu 2001, mir-Regolament tal-Kummissjoni (KE) 
Nru 1832/2002 u mir-Regolament tal-Kummissjoni (KE) Nru 1789/2003, tal-11 ta’ Settembru 2003, tal-iskrins li għandhom 
il-karatteristiċi oġġettivi inkwistjoni fil-kawża prinċipali, għandu jittieħed inkunsiderazzjoni l-għan inerenti tagħhom, li jikkonsisti 
fir-riproduzzjoni, minn naħa, ta’ data provenjenti minn magna awtomatika li tipproċessa l-informazzjoni u, min-naħa l-oħra, ta’ 
sinjali komposti video. Tali skrins għandhom jiġu kklassifikati taħt is-subintestatura 8471 60 90 tan-Nomenklatura Magħquda 
jekk jintużaw esklużivament jew prinċipalment f’sistema awtomatika li tipproċessa l-informazzjoni, fis-sens tan-nota 5B(a) tal- 
Kapitolu 84 tan-Nomenklatura Magħquda, jew taħt is-subintestatura 8528 21 90 tan-Nomenklatura Magħquda jekk dan ma 
huwiex il-każ, fatt li għandu jiġi ddeterminat mill-qorti tar-rinviju fuq il-bażi tal-karatteristiċi oġġettivi tal-iskrins inkwistjoni fil- 
kawża prinċipali, u b’mod partikolari ta’ dawk imsemmija fin-noti ta’ spjega dwar l-intestatura 8471 tas-Sistema Armonizzata 
stabbilita mill-Konvenzjoni Internazzjonali dwar is-sistema armonizzata għad-deskrizzjoni u kodifikazzjoni ta’ merkanzija, 
konkluża fi Brussell fl-14 ta’ Ġunju 1983, u l-Protokoll li jemendaha tal-24 ta’ Ġunju 1986, b’mod partikolari fil-punti 1 sa 5 
tal-parti tal-Kapitolu ID ta’ din is-sistema armonizzata, li tirrigwarda l-unitajiet li juru stampa ta’ magni awtomatiċi li jipproċessaw 
l-informazzjoni.

2) Ir-Regolament tal-Kummissjoni (KE) Nru 754/2004, tal-21 ta’ April 2004, dwar il-klassifikazzjoni ta’ ċerta merkanzija fin- 
Nomenklatura Magħquda, ma jistax jiġi applikat b’mod retroattiv.

(1) ĠU C 399, 22.12.2012

Sentenza tal-Qorti tal-Ġustizzja (It-Tielet Awla) tas-17 ta’ Lulju 2014 – Il-Kummissjoni Ewropea vs 
Dimosia Epicheirisi Ilektrismou AE (DEI), ir-Repubblika Ellenika, Energeiaki Thessalonikis AE, 

Elliniki Energeia kai Anaptyxi AE (H.E. & D.S.A.)

(Kawża C-553/12 P) (1)

(Appell — Kompetizzjoni — Artikoli 82 KE u 86(1) KE — Żamma tad-drittijiet privileġġati mogħtija 
mir-Repubblika Ellenika lil impriża pubblika għall-esplorazzjoni u għall-operat tad-depożiti ta’ linjite — 
Eżerċizzju ta’ dawn id-drittijiet — Vantaġġ kompetittiv fis-swieq tal-provvista tal-linjite u tal-elettriku bl- 

ingrossa — Żamma, estensjoni jew tisħiħ ta’ pożizzjoni dominanti)

(2014/C 315/08)

Lingwa tal-proċedura: il-Grieg

Partijiet

Appellanti: Il-Kummissjoni Ewropea (rappreżentanti: T. Christoforou u A. Antoniadis, aġenti, assistiti minn A. Oikonomou, 
dikigoros)

Partijiet oħra fil-proċedura: Dimosia Epicheirisi Ilektrismou AE (DEI), (rappreżentant: P. Anestis, dikigoros), ir-Repubblika 
Ellenika (rappreżentanti: M.-T. Marinos, P. Mylonopoulos u K. Boskovits, aġenti), Energeiaki Thessalonikis AE, Elliniki 
Energeia kai Anaptyxi AE (H.E. & D.S.A.)

Intervenjenti insostenn tal-appellanti: Mytilinaios AE, Protergia AE, Alouminion AE (rappreżentanti: N. Korogiannakis, 
I. Zarzoura, D. Diakopoulos u E. Chrisafis, dikigoroi)

Dispożittiv

1) Is-sentenza tal-Qorti Ġenerali tal-Unjoni Ewropea DEI vs Il-Kummissjoni (T-169/08, EU:T:2012:448) hija annullata.

2) Il-kawża hija mibgħuta lura quddiem il-Qorti Ġenerali tal-Unjoni Ewropea sabiex din tiddeċiedi fuq il-motivi mressqa quddiemha li 
dwarhom il-Qorti tal-Ġustizzja tal-Unjoni Ewropea ma tat l-ebda deċiżjoni.

3) L-ispejjeż huma rriżervati.

(1) ĠU C 32, 02.02.2013.

Sentenza tal-Qorti tal-Ġustizzja (It-Tielet Awla) tas-17 ta’ Lulju 2014 – Il-Kummissjoni Ewropea vs 
Dimosia Epicheirisi Ilektrismou AE (DEI), Ir-Repubblika Ellenika

(Kawża C-554/12 P) (1)

(Appell — Kompetizzjoni — Artikolu 86(3) KE — Żamma tad-drittijiet privileġġjati mogħtija mir- 
Repubblika Ellenika favur impriża pubblika għall-esplorazzjoni u l-esplojtazzjoni tad-depożiti tal- 

linjite — Ksur — Deċiżjoni — Inkompatibbiltà mad-dritt tal-Unjoni — Deċiżjoni ulterjuri — 
Stabbiliment ta’ miżuri speċifiċi — Soluzzjoni għall-effetti antikompetittivi tal-ksur — Rikors għal 

annullament)

(2014/C 315/09)

Lingwa tal-proċedura: il-Grieg

Partijiet

Appellanti: Il-Kummissjoni Ewropea (rappreżentanti: T. Christoforou u A. Antoniadis, aġenti, assistiti minn A. Oikonomou, 
avukat)

Partijiet oħra fil-proċedura: Dimosia Epicheirisi Ilektrismou AE (DEI) (rappreżentanti: P. Anestis, avukat), Ir-Repubblika 
Ellenika (rappreżentanti: P. Mylonopoulos, M.-T. Marinos u K. Boskovits, aġenti)

Dispożittiv

1) Is-sentenza tal-Qorti Ġenerali tal-Unjoni Ewropea DEI vs Il-Kummissjoni (T-421/09, EU:T:2012:450) hija annullata.

2) Il-kawża hija rrinvijata lill-Qorti Ġenerali tal-Unjoni Ewropea.

3) L-ispejjeż huma rriżervati.

(1) ĠU C 32, 02.02.2013.

Sentenza tal-Qorti tal-Ġustizzja (Il-Ħames Awla) tas-17 ta’ Lulju 2014 – Il-Kummissjoni Ewropea vs 
Ir-Repubblika Ellenika

(Kawża C-600/12) (1)

(Nuqqas ta’ Stat li jwettaq obbligu — Ambjent — Immaniġġar ta’ skart — Direttivi 2008/98/KE, 1999/ 
31/KE u 92/43/KEE — Rimi ta’ skart fil-gżira ta’ Zakynthos — Park nazzjonali marittimu ta’ 

Zakynthos — Sit Natura 2000 — Fekruna tal-baħar Caretta caretta — Proroga tat-terminu tal-validità 
tal-klawżoli ambjentali — Assenza ta’ pjan ta’ konverżjoni — Operat ta’ landfill — Malfunzjonamenti — 

Saturazzjoni tal-landfill — Infiltrazzjoni tal-iskular — Kopertura insuffiċjenti u tixrid tal-iskart — 
Estensjoni tal-landfill)

(2014/C 315/10)

Lingwa tal-kawża: il-Grieg

Partijiet

Rikorrenti: Il-Kummissjoni Ewropea (rappreżentanti: M. Patakia u D. Düsterhaus, aġenti)

Konvenuta: Ir-Repubblika Ellenika (rappreżentant: E. Skandalou, aġent)

